
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

       1. Իրավական ակտի անհրաժեշտությունը (նպատակը).
 ՀՀ կրթության, գիտության, մշակույթի և սպորտի նախարարության (այսուհետ՝ Նախարարություն) և «ԲԱԳԱՌԹ» ՍՊԸ-ի (այսուհետ՝ Կազմակերպություն) միջև կնքված պայմանագիրը կողմերի փոխադարձ համաձայնությամբ ամբողջությամբ լուծելու նպատակով Հայաստանի Հանրապետության կառավարության որոշման նախագծի (այսուհետ՝ Որոշում) ընդունումն անհրաժեշտ է  ՀՀ կառավարության 2017 թվականի մայիսի 4-ի N 526-Ն որոշմամբ հաստատված «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-ն որոշումն ուժը կորցրած ճանաչելու մասին» 33-րդ կետի 9-րդ ենթակետով սահմանված տվյալ գնումը կատարելու համար անհրաժեշտ ֆինանսական հատկացումների նվազեցումը կատարելու և դրանից բխող՝ պայմանագրի ամբողջությամբ լուծման գործընթացն ապահովելու համար: 

2.  Ընթացիկ իրավիճակը և խնդիրները.
 2023 թվականի հունվարի 13-ին Նախարարության և Կազմակերպության միջև կնքվել է «Պետության կարիքների համար ծառայության մատուցման պետական գնման»    N ՀՀԿԳՄՍՆԷԱՃԾՁԲ-23/6-1 պայմանագիրը, համաձայն որի «1115. Երիտասարդական ծրագրեր» ծրագրի «11001. Երիտասարդական պետական քաղաքականությանն ուղղված ծրագրեր և միջոցառումներ» միջոցառման շրջանակում Կազմակերպությունը ստանձնել է պարտավորություն՝  2023 թվականի սեպտեմբեր ամսին իրականացնելու միջոցառում՝ ուղղված երիտասարդության ոլորտի աջակցությանը, որը սակայն արդյունքում չի իրականացվել:
Նախարարությունը և Կազմակերպությունը համաձայնության են եկել պայմանագիրն ամբողջությամբ լուծելու վերաբերյալ:

3. Կարգավորման նպատակը և բնույթը.
 Որոշման նախագծի ընդունմամբ կդադարեցվեն Նախարարության և Կազմակերպության միջև 2023 թվականի հունվարի 13-ին կնքված N ՀՀԿԳՄՍՆԷԱՃԾՁԲ-23/6-1 պայմանագրով սահմանված իրավահարաբերությունները:

4. Նախագծի մշակման գործընթացում ներգրավված ինստիտուտները և անձինք.
Հայաստանի Հանրապետության  կրթության, գիտության, մշակույթի և սպորտի  նախարարության մասնագետները:  

5. Իրավական ակտի կիրարկման դեպքում ակնկալվող արդյունքը. 
	     Նախարարության և Կազմակերպության միջև 2023 թվականի հունվարի 13-ին կնքված N ՀՀԿԳՄՍՆԷԱՃԾՁԲ-23/6-1 պայմանագրի լուծում:

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման ընդունմամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում:

7. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
Առկա չէ:

8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
 Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
 Միջազգային պայմանագրերով ստանձնած պարտավորությունների հետ համապատասխանությունը.
            Համապատասխանում է:
9. Այլ տեղեկություններ.
       Չկան:

